
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩৮
সেক্সপিয়র।





 শুনাযায় ঘণ্টা রব হয় ক্ষণে ক্ষণ।

ঐ শুন ঐ শুন বাজে ঠন্ঠন।






 রাজকুমার একে জনকের অদর্শনে ব্যাকুল ছিলেন, তাহাতে আবার তদীয় দুঃসংবাদ বচন শ্রবণ করাতে একেবারে অধীর হইলেন। তথাপি এরিএলের বাক্যে তাহার পশ্চাৎ গমন করিলেন, এবং কিয়ৎ ক্ষণ মধ্যে প্রস্পারো ও মিরান্দার সম্মুখে গিয়া উপনীত হইলেন। তাঁহারা তৎকালে পিতা পুত্রীতে এক তরুতলে ছায়ায় বসিয়া ছিলেন। পূর্ব্বে উক্ত হইয়াছে ঐ তনয়া স্বীয় তাত ব্যতিরিক্ত জন্মাবচ্ছেদে অন্য পুরুষের অবয়ব অবলোকন করেন নাই॥

 অতএব প্রস্পারো কন্যাকে অনিমিষ নয়নে রাজতনয়ের প্রতি দৃষ্টি নিক্ষেপ করিয়া থাকিতে দেখিয়া জিজ্ঞাসা করিলেন মিরান্দা ও কি নিরীক্ষণ করিতেছ?

 মিরান্দা ভীতি বিহ্বলা হইয়া সঙ্কুচিত মনে উত্তর করিলেন তাত ঐ একটা ভূত, পরমেশ্বর রক্ষা করুন, ও চতুর্দ্দিক্ অবলোকন করিতেছে, কিন্তু উহার আকার পরম সুন্দর, পিতঃ ওটা কি দেবযোনি নয়?

 প্রস্পারো কহিলেন, না বৎসে, ও ভূত নয়। আমাদিগের ন্যায় উহার অঙ্গ প্রত্যঙ্গ ও ইন্দ্রিয়াদি আছে, আমাদের তুল্য ভোজন ও শয়ন করে। কন্যে এই যে যুবা পুরুষকে দর্শন করিতেছ ইনি ইতিপূর্ব্বে সাগরোপরি বৃহৎ পোতে ছিলেন, শোকাবেগে ম্লান হইয়াছেন, স্বস্থান্তঃকরণ ও সুস্থ শরীর দেখিলে এতদপেক্ষা কান্তিপুষ্ট সুরূপ দেখিতে পাইতে। ইনি এক্ষণে সহচর বিহীন হইয়া যূথভ্রষ্ট হরিণ প্রায় তাহাদের অন্বেষণ নিমিত্ত ব্যাকুল চিত্তে ভ্রমণ করিতেছেন।

 মিরান্দা পূর্বে অনুমান করিতেন তাঁহার পিতার ন্যায় পুরুষ মাত্রের শ্মশ্রু লোম শুভ্রবর্ণ, এবং মুখ মণ্ডল অলঘু, অতএব পুরুষ যুবরাজের আকৃতি বৈলক্ষণ্য ও অনুপম রূপ লাবণ্য বিলোকন করিয়া বিস্ময়োৎফল্লচিত্তা হইলেন। ফার্ডিনেণ্ডও লোকালয় শূন্য উপদ্বীপ মধ্যে নবযৌবন-

		 এই পাতা শেষ সম্পাদিত হয়েছে ১৮:০৩টার সময়, ১৫ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

